
- DESHMORET GURIA, SAMONAI, HABIBI (AVIVI) -

Martirét e shenjté Guria dhe Samonai ishin priftérinj né krahinén e Edesés, kur
perandori Dioklecian nisi persekutimin e madh (303). Té akuzuar se ndihmonin té
krishterét népér burgje dhe se u jepnin zemér besimtaréve qé t'i kundérshtonin
kércénimet dhe té géndronin té forté né besim, ata i nxorén para geveritarit, i cili u
pérpog t'i bindte qé té mohonin fené e tyre. Por té dy rréfyesit refuzuan, duke
théné: “Nuk e tradhtojmé Peréndiné e vetém gé éshté né qiell, nuk pérkulemi para
njé imazhi té béré me doré njeriu. Adhurojmé Krishtin Peréndi, gé nga mirésia na
shpétoi nga faji; Ai éshté drita joné, mjeku dhe jeta joné”.

Qeveritari i akuzoi se u rebeluan kundér urdhrave té perandorit dhe i kércénoi se,
nése kémbéngulnin, do t'i linte té vdisnin né tortura té tmerrshme. “Nuk do té



vdesim, sic thua, por do té jetojmé, sipas besés soné&, nése béjme vullnetin e Atij gé
na krijoi, u pérgjigjén ata. Nuk na trembin torturat. Pér pak jané dhe kalojné pa lIéné
gjurmé. U druhemi mundimeve té pérjetshme gé jané ruajtur pér té pabesét dhe
mohuesit. Peréndia yné do té na ndihmojé té durojmé torturat gé nuk zgjasin
shumé dhe pastaj do té zhduken, kur shpirti té léré trupin”. | térbuar nga kéto fjalé,
geveritari dha urdhér t'i burgosin me priftérinjté dhe dhjakonét e tjeré.

Disa dité mé voné, i nxorén nga burgu dhe i varén pér pesé dité nga njé doré. Meqgé
nuk nxorén zé gjaté torturave dhe fjaléve té xhelatéve u pérgjigjeshin me njé
shenjé mohimi té kokés, i hodhén né njé birucé gé quhej “vrima e errét”, ku
ndenjén pér tre muaj e gjysme né errésiré té ploté, pothuajse pa piré e pa ngréne.
Kur i nxorén pérséri para gjyqit, ata treguan té njéjtén vendosméri dhe i thané
geveritarit: “E thameé se besimi dhe fjala joné nuk ndryshojné: béj ¢’'té ka urdhéruar
perandori. Ke pushtet mbi trupat tané, por jo mbi shpirtrat.” | varén nga kémbét,
por ata vazhduan t'i luteshin Peréndisé t'u jepte durimin e patriarkéve, té
profetéve, té apostujve dhe té martiréve qé vuajtén mé paré pér té Vértetén.
Pérfundimisht, vendimi i vdekjes u dha mé 15 néntor. Ushtarét morén Samonain, té
cilit i kishin thyer kupat e gjurit, dhe e cuan né gjyq, edhe Gurian e mbanin pér
shkak té moshés sé tij. Kur dégjuan vendimin, fytyra iu ndricua nga gézimi dhe
thané: “Jemi mé té mjerét e njerézve. Nuk e meritojmé té llogaritemi me té drejtét
dhe té krahasohemi me ta. Por fjala e mésuesit toné na ngushéllon: Ai gé humb
jetén e tij pér shkakun tim, do ta gjejé até (Matth. 10.39). Lavdi Jisu Krishtit gé na
gjykoi té denjé té durojmé mundime pér emrin e Tij”. Para se t'u prisnin kokat,
xhelati u tha: “Lutuni pér mua, ju pérgjérohem, sepse po béj keq para Peréndisé”.
Samonai dhe Guria rané né gjunjé, té kthyer drejt lindjes dhe iu drejtuan Peréndisé
duke théné: “Até i Zotit toné Jisu Krisht, prano shpirtrat tané dhe ruaji trupat tané
pér ngjalljen.” Ulén gafén para xhelatit dhe ua prené kokat njéri pas tjetrit.

Kur populli i gytetit mori vesh ekzekutimin e dy martiréve, vrapoi pér né vendin e
ngjarjes pér té marré trupat dhe mblodhén edhe pluhurin gé thithi gjakun e tyre. U
varrosén me temjan, eréra té mira, psalme e kéndime gé ofroheshin pér lavdi té
Peréndisé, i Cili kishte déftuar forcén e Vet né kémbénguljen e martiréve.

Shén Habibi ishte dhjak né kohén kur Liciniusi, pas Dioklecianit, shpalli njé
pérndjekje té re kundér té krishteréve (309). Shkonte fshehtazi népér fshatrat e
Edesés, pér té mbledhur besimtarét né kishé, u lexonte Shkrimet dhe i nxiste té
ngulmonin né té vértetén e besés. Kur e mori vesh geveritari, Lisani, u inatos dhe
nisi té kérkonte dhjakun. Nuk arriti ta gjente, ndaj kapi familjen dhe njerézit e
fshatit té tij. Kur Habibi e mésoi kété lajm, u nis pér né Edesé dhe u dorézua te
komandanti i gardés sé geveritarit. Ky i fundit u pérpoq ta bindte gé té largohej
fshehurazi, duke i théné se familja e tij nuk rrezikonte asgjé, por shenijti
kémbénguli, i bindur se vullneti i Peréndisé ishte té martirizohej.



Kur e morén née pyetje, Habibi u tregua i vendosur dhe i pérbuzi idhujt, prandaj dhe
geveritari e kamxhikoi pa méshiré. Disa dité mé voné, e paraqgitén para Lisanit. E
varén dhe i shqyen mishin, duke ia caré me krehér hekuri. Kércénimeve té reja dhe
té tmerrshme, shenjti iu pérgjigj: “Kéto vuajtje ma forcojné mé tepér vullnetin, si
pema gé ujitim dhe jep frut.” Duke paré pafuginé e tij, tirani i tha: “Feja jote té
meéson té urresh trupin ténd dhe té gjesh kénaqési né vuajtje?” - “Nuk i urrejme
trupat tané, u pérgjigj Habibi, por gézohemi duke paré realitetet e padukshme, té
vértetuara nga ky premtim gé vuajtjet e késaj jete nuk jané asgjé para lavdisé gé
éshté ruajtur pér ata qé duan Krishtin (Rom. 8.18)”. Meqé vdekja nga shpata i
dukej e embél, geveritari urdhéroi ta digjnin me zjarr té& ngadalté. E morén pér ta
vraré, duke e térhequr me njé rrip gé ia kishin lidhur né gojé. E éma i shkonte nga
pas, e veshur me té bardha si pér dité feste. Kur arriti né vendin e ekzekutimit,
Habibi u lut, pastaj u kthye duke bekuar turmén gé kishte ardhur pér ta shoqéruar
dhe gé e uroi shenjtin té gjente pagen. Kur zjarri nisi té kérciste, ai hapi gojén dhe
dha shpirt pérnjéheré.

Té krishterét e nxorén nga zjarri, e vajosén dhe e lyen me eré té miré. Trupi i tij i
shenjté u varros né té njéjtin varr ku ishin vendosur edhe Guria me Samonain.

- OSHENAR PAIS VELICKOFSKI -

Ati yné Paisi lindi mé 1722, né njé familje té madhe. | ati ishte prift i qytetit té
Poltavés né Ukrainé. | buté, i pérmbajtur, me njé zgjuarsi té gjallé, mésoi shpejt té
lexonte dhe u zhyt me pasion né studimin e Shkrimit té Shenjté, té jetéve té
murgjve té shenjté, si dhe té shkrimeve té Etérve té Kishés, vecanérisht pér
asketizmin dhe dérrmimin e shpirtit. U dérgua pér té vazhduar studimet né
Akademiné kishtare té Kievit, por shpejt u zhgénjye nga mésimdhénia e thaté, e
ndikuar nga skolastika latine dhe kultura pagane, si dhe nga shembujt e kéqij qé pa
atje.

Pas 4 vjetésh, braktisi studimet dhe u nis né kérkim té njé ati shpirtéror dhe té njé
manastiri, ku do té mund té jetonte né varféri si Krishti. Qéndroi né shume
manastire, u bé rasofor me emrin Platon, mé pas dégjoi té lavdérohej jeta gé béhej
né skitet e Moldavo-Vllahisé (Rumania sot), ku ishin strehuar murgjit mé té miré
rusé, té pérndjekur nga reformat e Pjetrit té Madh dhe shkoi shpejt atje bashké me
murgj té tjeré. Jetoi pér disa vjet né kushtet ideale pér jetén murgérore, prané
etérve gé ndignin besnikérisht mésimdhéniet e Etérve té shenjte, dhe tregoi
cilésité e njé dishepulli té vérteté: bindje absolute, pérulési, dashuri pér véllezérit,
géndrueshméri e gézim né prova, zell pér meditimin e lutjen. Etérit, kur pané
pérparimin e shenjtit, donin ta dorézonin prift para moshés kanonike (30 vjec), por,
duke iu druajtur udhézimeve té Tradités sé Shenjté, ai braktisi manastirin e tij dhe
Rumaning, pér teé shkuar né destinacionin e shumédeéshiruar, né Malin e Shenjté.



Pér shkak té pushtimit turk, situata né Malin Athos nuk ishte e miré: padituria
mbretéronte dhe njerézit shpirtéroré ishin té rrallé, si midis murgjve greké&, ashtu
edhe atyre sllavé. Ngagé nuk gjeti njé até shpirtéror pas pérpjekjeve gé béri,
Platoni u vendos veté prané Manastirit Pantokrator, duke pasur si udhézues
ungjillin, shkrimet e Etérve dhe déshminé e ndérgjegjes sé tij. Jetonte né varféri
ekstreme, hante njé heré né dy dité, Iluftonte shumé kundér mendimeve
dekurajuese. Pas 4 vjet pérpjekjesh, Vasili, njé jeront gé kishte njohur né Rumani,
gjaté njé vizite né Malin Athos, e gethi murg me emrin Pais dhe e késhilloi té kishte
prané edhe shoké té tjeré, pér t'u shpétuar rrezigeve té jetés vetmitare té
parakohshme.

Pak kohé mé voné, njé murg rumun i quajtur Visarion, i cili, ashtu si Paisi nuk kishte
gjetur até shpirtéror, i kérkoi shenjtit me lot ta pranonte si nxénésin e tij. Duke e
gjykuar veten té padenjé pér té mésuar té tjerét ai e pranoi, por jo si dishepull, por
si shok asketizmi. Jetuan né bindje ndaj njéri-tjetrit, duke pasur njé shpirt e njé
zemér vetém pér Zotin. Jeta e tyre ishte kaq e pélgyeshme, sagé erdhén edhe
véllezér té tjeré rreth tyre, rumuné e sllavé. Kur numri i véllazérisé arriti né 12, filloi
jeta e pérbashkét, pasi jeta né njé manastir me jeté té pérbashket éshté ikona e
jetés sé apostujve té shenjté, mbledhur rreth Zotit dhe e Liturgjisé sé vazhdueshme
rreth fronit té Mbretit Qiellor.

Mé 1758, me kérkesén e véllezérve té tjeré, pranoi té béhej prift dhe ati i tyre
shpirtéror. Me gjithé véshtirésité materiale, véllazéria u rrit, ndaj ndryshuan vend.
Shkuan te Skiti i Profetit llia dhe u pérpogén t'i jepnin jeté Manastirit té
Simonopetrés. Por turqit nuk i lané té gete, prandaj u larguan nga Athosi pér t'u
vendosur né Rumani (1763).

Paisi dhe 70 dishepuijt e tij u pritén me gézim nga mitropoliti i Moldavisé, i cili u dha
Manastirin e vogél té Ngushéllimtarit, né Dragomirna. Paisi vendosi jetén e
pérbashkét sipas modelit athonit dhe né pérputhje me porosité té Etérve té
shenjté. | zhveshur nga ¢do e miré materiale dhe ¢do lidhje me botén, duke hequr
doré vazhdimisht nga vullneti vetjak, secili géndronte me ndérgjegje té zbrazur
para Peréndisé, duke pasur si ndérmjetues atin e tyre té pérbashkét, simbol i gjallé
i Krishtit.

“Bindja, mésonte ai, éshté shkalla, e cila té con nga toka né qiell, rruga gé té con
né papasionshméri. Duke hequr doré nga vullneti personal né shumé raste gé ofron
jeta e pérbashkét, me pérulési, page e friké Peréndie, murgu mund té ruajé
vazhdimisht kujtimin e Peréndisé dhe té thérrasé né fshehtési emrin e shenjté té
Jisuit”.

Kur hynte né qeli, meditonte gjaté pér Shkrimet e bénte metani me lot. Né
véllazériné murgérore té Paisit té lumur u adaptuan pér heré té paré né kushtet e
jetés kinoviake metodat e lutjes sé brendshme, qé deri atéheré ishin rezervuar



vetem pér eremitét dhe asketét. Né kishé shérbesat ishin té rregulluara né ményré
té pérsosur, njé kor psalte né sllavisht dhe tjetri pérgjigjej né rumanisht. Cdo
mbrémje murgjit rréfeheshin te jeronti, né ményré qé peréndimi i diellit té mos i
gjente té zeméruar (Ef. 4.26) ose né grindje. Por nése ndonjéheré njé vélla ishte i
zeméruar me njé tjetér, e kishte té ndaluar té hynte né kishé, madje edhe té
thoshte lutjen “Ati yné”.

| lumuri Pais e udhéhiqgte grigjén e tij, e cila shtohej pa pushim, duke u thelluar me
devotshméri né shkrimet e mésuesve té médhenj té murgérisé. | trajtonte tekstet
me gjithé respektin, pérulésiné, dashuriné e njé dishepulli pér atin e tij shpirtéror.
Qé nga vitet gé& kishte studiuar né Kiev, kishte pérvojé té hidhur té
pamjaftueshmérisé sé pérkthimeve té vjetra sllave, gé e bénin shpesh tekstin té
pakuptueshém dhe té cilat mé kot péerpigej t'i krahasonte midis tyre.

Kur ishte né Malin e Shenjté, Paisi filloi té mésonte gregishten e vjetér dhe
ndérmori me durim shqyrtimin e njé séré doréshkrimesh té teksteve té etérve né
gjuhén e tyre origjinale. Né Dragomirna punoi pa pushim, me respekt té
admirueshém dhe me njé metodé té ashpér e kritike né korrigjimin dhe
daléngadalé edhe né pérkthimin nga greqishtja t& shumé veprave té Etérve, si:
shén Andoni, shén lIsiki (Heziki), shén Makari, shén Diadoku, shén Filothe Sinaiti,
shén Theodhor Studiti, shén Simeoni Theologu i Ri, shén Grigor Sinaiti e mbi té
gjitha ava lIsak Siriani. Me ndihmén e njé grupi bashképunétorésh qé& shtohej
vazhdimisht, korrigjonte shpesh pérkthimet dhe i pérdorte né praktiké me leximin
dhe komentimin e tyre né mbledhjen e véllazérisé, njé naté né sllavisht dhe natén
tjetér né rumanisht.

Pas luftés ruso-turke (1774) véllazéria e braktisi Dragomirnén dhe u vendos née
Seku. Por véllazéria u rrit shumé, prandaj Paisi vendosi ta ndante né dy pjesé
familjen shpirtérore dhe u vendos me shumicén e murgjve né manastirin afér
Neamtsit (1779), gendér e jetés shpirtérore e Moldavisé gé nga shekulli i 14-te.
Ushtria murgjérore arriti shumé shpejt numrin e 1000 murgjve: 700 né Neamts dhe
300 né Seku dhe, pérvec aktiviteteve liturgjike e shpirtérore, u organizuan edhe
aktivitete bamirése gé vareshin nga manastiri. Vizitoré vinin nga Rusia dha nga
téré anét e Ballkanit.

Admironin rregullin, pagen, dashuriné reciproke, devotshmériné gé ekzistonte dhe
shumé prej tyre géndronin pér t'u béré murgj. Paisi, me gjithé punén e madhe té
pérkthimit, pranonte kédo qgé i kérkonte késhilla dhe mbante njé korrespondenceé té
gjeré me gjithé botén sllave.

Fjeti né page mé 15 néntor 1794, njé vit pas publikimit té& pérkthimit té paré
sllavisht té Filokalisé, botuar 10 vjet mé paré né greqisht nga shén Makari i
Korinthit (17 prill) dhe shén Nikodhim Agjioriti, e cila pérbéhej kryesisht nga
pérkthimet e pérgatitura qé mé pérpara nga Paisi e nxénésit e tij. Pérkthimet dhe



rrezatimi i tij shpirtéror ishin origjina e njé lévizjeje pér ripértéritien e jetés
shpirtérore dhe pér rimékémbjen e murgjérisé tradicionale, e cila zgjati deri né
Revolucionin e vitit 1917.

